
 

 

Bankuak helburu handiagoak jarriko ditu, lehen urtea aurreikusitakoa baino gehiago izan 
ostean 

Kutxabankek gainditu egin ditu plan estrategikoaren 
2025rako helburuak, eta urtebetez aurreratu ditu 
bere negozio-helburu nagusietako batzuk 
 
2025ean, Negozio Bolumena 145.750 M€-ra heldu da, eta 5.000 M€ eskasera gelditu da 
planak 2027rako aurreikusitako kopurutik (150.000 M€) 
 
Hipoteka-ekoizpen berria 4.302 M €-ra igo da 2025ean, eta 2025 eta 2027 artean 
aurreikusitako hazkunde metatuaren % 40 baino gehiago da 
 
Balantzetik kanpoko baliabideak 44.600 M €-tik gorakoak dira 2025ean, eta planean 
2027rako aurreikusitakoetara hurbiltzen ari dira, 50.000 M €-tik gorakoak 
 
Enpresentzako kreditu-inbertsioaren hazkundea % 18koa izan da, hiru urterako (2025-2027) 
aurreikusitakoaren erdia 
 
2025ean, finantzaketa jasangarri berria 4.000 M€-ra iritsi da; planak hiru urterako 
finkatutako 10.000 M€-en % 40 
 
266 profesional sartu dira, 2025-2027 aldirako aurreikusitako guztizkoaren ia % 60 
 
2025ean, berandutza-, errentagarritasun-, kaudimen- eta efizientzia-adierazleek jada 
gainditu dituzte 2027rako ezarritakoak 
 

2026.3.13.- Kutxabanken 2025-2027 Benetan Planaren hasiera sendoa izan da, 2025erako plan 
estrategikoak ezarritako helburuak gainditu eta urtebetez aurreratu ditu haren negozio-helburu 
nagusietako batzuk. Izan ere, bankuak helburu handiagoak izango ditu, planaren lehen urtea 
hasierako aurreikuspenen gainetik amaitu ondoren. 

Benetan 2025-2027 Plana hiru ardatz estrategikotan oinarritzen da —bezeroak, pertsonak eta 
eraldaketa digitala—, eta apustu egiten du bankuaren hazkundea bultzatzearen eta negozioa 
dibertsifikatzearen alde, emaitza jasangarria ziurtatuta testuinguru aldakor batean, eta inbertsio-
gaitasunari eutsiz etorkizunari begira. 

Planaren helburu nagusien artean dago Negozio Bolumena Handitzea (kredituak, gordailuak eta 
balantzetik kanpoko baliabideak). Plan estrategikoak aurreikusten du 2027an 150.000 M€-tik gora 
iristea. 2025eko abenduan, % 8,6 igo da 145.750 M€-ra helduta. 

Partikularren, familien eta enpresen proiektuetarako kreditu-inbertsioa 
Txikizkako negozioak bere hazkundea oinarritzen du hipoteka-kredituan eta kontsumoan, 
mikroETEen eta autonomoen kudeaketa pertsonalizatuan, gazteen eta silver segmentuetan eta 
balio-proposamen berriak dituzten ekosistemetan. Gainera, bultzada ematen dio Wealth 
Management proposamenari (Banka Pribatua, Premium eta Pertsonala), balio handieneko 
segmentuei begira, eta negozio aseguratzailearen produktu eta zerbitzuen gama digitalizatzeari eta 
handitzeari. 



 

 

Segmentu honetan, honako hau izan da negozio-adierazle nagusien bilakaera 2025ean:   

• hipoteka berrien ekoizpen metatua. 2025-2027 aldian, % 20 baino gehiago haziko litzateke, 
aurreko planean (2022-2024) erregistratutakoaren aldean. 2025aren itxieran, 4.302 milioi 
eurora iristen da, eta planean zenbatetsitako hazkunde metatuaren % 40 baino gehiago 
hartzen du 

• balantzetik kanpoko baliabideak. Planak ezartzen du 50.000 milioi eurotik gorakoak izango 
direla, 2024an kudeatutako ondarea baino ia % 30 gehiago hazi ondoren. Lehenengo urtea 
ixtean, 44.600 M €-tik gorakoa da, eta dagoeneko 2027rako zenbatetsitakoetara hurbiltzen 
ari da. 

Handizkako negozioan, Benetan Planak (2025-2027) apustu egiten du enpresentzako metatutako 
kreditu-inbertsioa % 35 handitzearen alde. 2025a ixtean, igoera —% 18— izan da hiru urterako 
aurreikusitakoaren erdia. 

Handizkako negozioa bere pisua handitzen ari da finantza-taldean, Enpresen negozioa bultzatuz, 
Banka Korporatiboan era errentagarrian haziz, higiezinen sustapenean posizioak indartuz, Financing 
Solutions-en haziz (finantzaketa sindikatua eta baliabiderik gabea (project finance)) eta Banka 
Instituzionalean administratutako baliabideen potentziala atxikiz. 

Jasangarriagoak eta digitalagoak 
Kutxabankek, halaber, apustu egiten du erreferentziazko jasangarritasun-estrategia bat garatzearen 
eta ESG irizpideak Taldearen erabakiak hartzean integratzearen alde. 

Benetan Planak aurreikusi du 10.000 M€-tik gorako finantzaketa jasangarri berria 2025etik 2027ra, 
partikularrentzat, familientzat eta enpresentzat, 2022-2024 Plan Estrategikoan aurreikusitakoa 
halako bi. 2025a ixtean, finantzaketa jasangarri berria ia 4.000 M€-ra iritsi da, % 55 handitu 
ondoren 2024arekin alderatuta, eta plan osoan aurreikusitakoaren ia % 40 da. 

Eraldaketan, taldea lanean ari da bezeroekiko eredu digital aurreratu batean, prozesuak hobetzean, 
efizientzian, produktibitatean eta datu-eredu aurreratuetan eta Adimen Artifizialean (AA), 
negozioaren zerbitzura beti. 

Talentua erakartzea: planean aurreikusitako guztizkoaren % 60 ingurura heldu da 
Talentua erakartzea eta garatzea da Benetan Planaren zutabe nagusietako bat, 2025etik 2027ra 450 
kontratazio mugagabe baino gehiago aurreikusten baititu; horietatik 100 baino gehiago, profil 
teknologikokoak. 2025a ixterako, bankuak 266 kontratatu ditu, guztizkoaren ia % 60.   

Kaudimen-, berandutza-, errentagarritasun- eta efizientzia- emaitza eta adierazleak 
Benetan 2025-2027 Planak ziurtatu nahi ditu epe ertainerako emaitza jasangarria eta finantza-ratio 
nagusiak indartzea.  

Kutxabankek aurreikusi ditu 1.650 M€-tik gorako irabazi garbi metatuak, 2022-2024 Plan 
Estrategikoan erregistratutakoa baino % 20 gehiago. Bankuak 641,3 milioi eurora igo zuen emaitza 
garbia 2025ean, 2024aren aldean % 19,7 hazi ondoren. Zifra horrek % 17,7an gainditzen du urteko 
helburua. 

Kaudimen-, berandutza- eta efizientzia-adierazle nagusiei dagokienez, helburu hauek bete dira, 
Benetan Planean aurreikusitakoei dagokienez:  

• Berandutza-tasa: % 1,4tik beherakoa izatea 2027an. 2025ean, % 1,1ean dago, sektoreko 
apalena eta batez bestekoa baino 160 pb txikiagoa. 



 

 

• ROTE: % 9,5etik gorakoa izatea 2027an. 2025a ixtean, % 11,3koa izan da. 

• exROF efizientzia-ratioa (finantza-eragiketen emaitzak): % 50etik beherakoa izatea 2027an; 
2025ean, % 39,4koa izan da, eta  

• Kaudimen-ratioa (CET 1): % 18tik gorakoa izatea 2027an. 2025a ixteko unean, % 21,6koa 
izan da, sektoreko onenen artean Europan.     

 

 

 
 
 
 
 
 
 
 
 
 


